
ܣܲܓܼܲܠܬܵܐ ܓܵܘ MyMedicare – ܘܲܪܵܩܵܐ ܕܡܵܘܕܥܵܢܘܼܬܵܐ ܩܵܐ ܡܲܪܥܵܢܹܐ
ܐܲܝܟܼ ܚܲܕ ܣܲܗܡܵܐ ܕܚܕܵܐ ܘܵܠܝܼܬܵܐ ܐܲܡܝܼܢܵܝܬܵܐ ܩܵܐ ܡܲܩܘܲܝܬܵܐ ܕ Medicare ܩܵܐ ܟܠܲܝܗܝ ܐܘܿܣܬܪܵܠܵܝܹܐ، ܫܘܼܠܛܵܢܵܐ ܐܘܿܣܬܪܵܠܵܝܵܐ ܡܘܼܩܪܸܒܼܠܹܗ MyMedicare، ܚܲܕ ܛܘܼܦ̮ܣܵܐ ܨܸܒܼܝܵܢܵܝܵܐ ܕܣܲܓܼܲܠܬܵܐ ܕܡܲܪܥܵܢܵܐ ܕܢܝܼܫܹܗ ܝܼܠܹܗ ܥܒܼܵܕܬܵܐ ܕܐܲܣܘܼܪܵܐ ܒܹܝܠ ܡܲܪܥܵܢܹܐ، ܘܒܹܝܬ ܐܵܣܝܘܼܬܲܝܗܝ، ܘܐܵܣܝܲܝܗܝ ܓܵܘܵܢܵܝܵܐ (GP) ܘܝܲܗܠܹܐ ܕܝܲܨܝܼܦܘܼܬܵܐ ܩܲܕܡܵܝܬܵܐ ܕܗܵܘܹܐ ܐܲܣܘܼܪܵܐ ܪܘܼܫܡܵܝܵܐ.
ܬܦܵܩܬܵܐ ܒܐܵܣܝܵܘܟܼܘܿܢ ܓܵܘܵܢܵܝܵܐ (GP) ܪܹܐܙܵܢܵܐܝܼܬ ܘܥܒܼܵܕܬܵܐ ܕܐܲܣܘܼܪܵܐ ܕܐܝܼܬܠܵܘܟܼܘܿܢ ܥܲܡ GP ܘܥܲܡ ܒܹܝܬ ܐܵܣܝܘܼܬܵܐ ܒܐܘܼܪܚܵܐ ܕ MyMedicare ܕܗܵܘܹܐ ܐܲܣܘܼܪܵܐ ܪܘܼܫܡܵܝܵܐ ܡܵܨܹܐ ܡܲܡܛܹܐ ܠܦܠܵܛܹܐ ܚܘܼܠܡܵܢܵܝܹܐ ܒܘܼܫ ܨܦܵܝܝܼ.
ܒܣܲܓܼܲܠܬܵܐ ܐܲܝܟܼ ܡܲܪܥܵܢܵܐ ܕܒܹܝܬ ܐܵܣܝܘܼܬܵܐ ܪܹܐܙܵܢܵܝܬܵܐ ܕܕܝܼܵܘܟܼܘܿܢ ܘܒܓܲܒܲܝܬܵܐ ܕܚܲܕ GP ܕܒܵܥܝܼܬܘܿܢ ܠܹܗ، ܡܲܘܲܠܬܵܐ ܙܵܘܕܵܢܬܵܐ ܒܸܕ ܗܵܘܝܵܐ ܡܸܬܩܲܢܝܵܢܬܵܐ ܡܼܢ ܫܘܼܠܛܵܢܵܐ ܩܵܐ ܡܥܲܕܲܪܬܵܐ ܕܝܲܗܠܵܐ ܕܝܲܨܝܼܦܘܼܬܵܐ ܫܲܪܘܵܝܬܵܐ ܕܕܝܼܵܘܟܼܘܿܢ ܕܡܲܩܪܸܒܼ ܠܝܲܨܝܼܦܘܼܬܵܐ ܕܣܢܝܼܩܹܐ ܝܬܘܿܢ ܐܸܠܘܿܗܿ. ܐܲܝܵܐ ܡܲܘܲܠܬܵܐ ܒܸܕ ܡܲܡܨܸܝܵܐ ܠܒܹܝܬ ܐܵܣܝܘܼܬܵܐ ܝܲܢ ܠ GP ܕܕܝܼܵܘܟܼܘܿܢ ܕܡܙܲܘܸܕܝܼ ܠܵܘܟܼܘܿܢ ܒܡܵܠܘܿܟܼܘܼܝܵܬܹܐ ܡܘܼܘܸܠܹܐ ܒܘܼܫ ܝܲܪܝܼܟܼܹܐ ܕܝܲܨܝܼܦܘܼܬܵܐ ܚܘܼܠܡܵܢܵܝܬܵܐ ܡܼܢ ܪܸܚܩܵܐ ܘܡܵܠܘܿܟܼܘܼܝܵܬܹܐ ܕܒܲܠܟ ܒܸܠܸܢܓ (ܐܵܣܝܵܐ ܟܹܐ ܩܲܒܸܠ ܠܹܗ ܦܘܼܪܥܵܢܹܗ ܚܲܕ݇ܪܹܫܵܐ ܡܼܢ ܡܹܝܕܝܼܟܹܝܪ ܠܵܐ ܡܸܢܵܘܟܼܘܿܢ) ܒܘܼܫ ܝܲܪܝܼܟܼܹܐ ܕܝܲܨܝܼܦܘܼܬܵܐ ܚܘܼܠܡܵܢܵܝܬܵܐ ܡܼܢ ܪܸܚܩܵܐ ܩܵܐ ܫܲܒܼܪܹܐ ܬܚܘܿܬ 16 ܫܸܢܹܐ ܘܐܵܢܝܼ ܕܐܝܼܬܠܗܘܿܢ ܦܸܬܩܵܐ ܕܡܲܒܨܲܪܝܵܬܹܐ ܕܟܘܿܡܘܿܢܘܸܠܬܼ ܒܫܵܘܝܘܼܬܵܐ ܚܲܕܬܬܵܐ ܕܬܠܵܐ ܬܵܩܹܐ ܕܦܘܼܪܥܵܢܵܐ.
ܡܵܠܘܿܟܼܘܼܝܵܬܹܐ ܡܘܼܘܸܠܹܐ ܒܘܼܫ ܝܲܪܝܼܟܼܹܐ ܕܝܲܨܝܼܦܘܼܬܵܐ ܚܘܼܠܡܵܢܵܝܬܵܐ ܡܼܢ ܪܸܚܩܵܐ ܒܲܠܟܵܐ ܗܵܘܝܼ ܕܝܼܠܵܢܵܐܝܼܬ ܡܵܪܲܝ ܝܘܼܬܪܵܢܵܐ ܩܵܐ ܐ݇ܢܵܫܹܐ ܕܛܲܥܘܼܝܹܐ ܝܢܵܐ ܒܵܬ݇ܪ ܗܲܝܲܪܬܵܐ ܒܚܘܼܠܡܵܢܵܐ ܕܗܵܘܢܵܐ ܕܕܝܼܲܝܗܝ، ܘܩܵܐ ܐ݇ܢܵܫܹܐ ܕܐܝܼܬܠܗܘܿܢ ܫܲܦܠܘܼܬܵܐ، ܘܩܵܐ ܐܘܿܣܬܪܵܠܵܝܹܐ ܒܘܼܫ ܥܒܼܝܼܪܹܐ ܒܫܸܢܹܐ ܘܩܵܐ ܐ݇ܢܵܫܹܐ ܕܒܸܚܵܝܵܐ ܝܢܵܐ ܓܵܘ ܕܘܼܟܵܢܹܐ ܡܵܬܵܝܹܐ ܝܲܢ ܪܸܚܩܵܐ ܕܐܘܿܣܬܪܵܠܝܵܐ.
ܨܲܚܨܹܝܡܘܼܢ ܕܝܵܕܥܝܼܬܘܿܢ ܐܸܢ ܐܲܚܬܘܿܢ ܚܫܝܼܚܹܐ ܝܬܘܿܢ ܠܣܲܓܼܘܼܠܹܐ
ܐܲܚܬܘܿܢ ܝܼܬܘܿܢ ܚܫܝܼܚܹܐ ܠܣܲܓܼܘܼܠܹܐ ܩܵܐ MyMedicare ܐܸܢ ܐܝܼܬܠܵܘܟܼܘܿܢ:
ܚܲܕ ܦܸܬܩܵܐ ܩܵܢܘܿܢܵܝܵܐ ܕ Medicare ܝܲܢ ܦܸܬܩܵܐ ܕܡܦܲܪܢܣܵܢܘܼܬܵܐ ܕܨܒܼܘܼܝܵܬܹܐ ܕܩܪܵܒܼܬܵܢܹܐ ܡܢܲܣܝܹܐ 
(Department of Veterans’ Affairs (DVA))، ܘ؛
ܗܘܹܝܹܐ 2 ܡܵܘܥܕܹܐ ܕܦܵܬܵܐ ܠܦܵܬܵܐ ܥܲܡ ܒܹܝܬ ܐܵܣܝܘܼܬܵܘܟܼܘܿܢ ܓܘܼܒܝܼܬܵܐ ܓܵܘ ܡܸܬܚܵܐ ܕ 24 ܝܲܪܚܹܐ ܥܒܼܝܼܪܹܐ ܝܲܢ ܚܕܵܐ ܬܦܵܩܬܵܐ ܕܦܵܬܵܐ ܠܦܵܬܵܐ ܩܵܐ ܒܵܬܲܝ ܐܵܣܝܘܼܬܵܐ ܓܵܘ ܕܘܼܟܵܢܹܐ ܪܸܚܩܵܐ.
ܐ݇ܢܵܫܹܐ ܕܐܝܼܬܠܗܘܿܢ ܥܲܣܩܘܼܝܵܬܹܐ ܒܸܕ ܦܵܝܫܝܼ ܦܘܼܚܠܹܐ ܡܼܢ ܟܠܲܝܗܝ ܡܲܛܠܵܒܹܐ ܕܚܫܝܼܚܘܼܬܵܐ. ܐܵܗܵܐ ܒܸܚܒܼܵܫܵܐ ܝܠܹܗ ܐ݇ܢܵܫܹܐ ܕܒܸܥܒܼܵܪܵܐ ܝܢܵܐ ܒܢܸܣܝܵܢܹܐ ܕܥܢܵܦܵܐ ܒܲܝܬܵܝܵܐ ܘܒܲܝܬܘܼܬܵܝܵܐ ܘܕܠܲܝܬܠܗܘܿܢ ܒܲܝܬܵܐ ܕܚܵܝܝܼ ܓܵܘܹܗ.
ܐܲܒܼܵܗܹܐ \ ܢܵܛܘܿܪܹܐ ܘܫܲܒܼܪܹܐ ܡܵܨܝܵܢܬܵܐ ܝܠܵܗܿ ܣܲܓܼܲܠܬܲܝܗܝ ܗܲܪ ܒܗܿܘ ܒܹܝܬ ܐܵܣܝܘܼܬܵܐ، ܐܸܢ ܚܲܕ ܡܸܢܲܝܗܝ ܗܵܘܹܐ ܚܫܝܼܚܵܐ ܝܲܢ ܣܘܼܓܼܸܠܵܐ. ܚܲܕ ܐܲܒܼܵܗܵܐ \ ܢܵܛܘܿܪܵܐ ܓܵܪܲܓ ܣܲܓܼܸܠ ܚܲܕ ܫܲܒܼܪܵܐ ܬܚܘܿܬ 14 ܫܸܢܹܐ ܘܡܙܲܘܸܕ ܡܸܬܩܲܒܠܵܢܘܼܬܵܐ ܡܼܢ ܓܹܒܲܝܗܝ ܘܐܲܝܵܐ ܣܲܓܼܲܠܬܵܐ ܒܸܕ ܣܵܢܩܵܐ ܕܦܵܝܫܵܐ ܡܘܼܟܡܸܠܬܵܐ ܓܵܘ ܗܿܘ ܒܹܝܬ ܐܵܣܝܘܼܬܵܐ. ܐ݇ܢܵܫܹܐ ܥܠܲܝܡܹܐ ܡܼܢ ܥܘܼܡܪܵܐ ܕ 14 ܗܲܠ 17 ܫܸܢܹܐ ܡܵܨܝܼ ܣܲܓܼܸܠܝܼ ܘܡܙܲܘܸܕܝܼ ܡܸܬܩܲܒܠܵܢܘܼܬܵܐ ܕܠܵܐ ܚܲܕ ܐܲܒܼܵܗܵܐ \ ܢܵܛܘܿܪܵܐ.
ܕܵܐܟܼܝܼ ܠܣܲܓܼܘܼܠܹܐ ܩܵܐ MyMedicare  
ܡܼܢ ܣܝܼܩܘܿܡܵܐ ܕ 1 ܬܸܫܪܝܼܢ ܩܲܕ݇ܡܵܝܵܐ 2023، ܐܲܒܼܵܗܹܐ ܡܵܨܝܼ ܣܲܓܼܸܠܝܼ ܥܲܡ ܒܹܝܬ ܐܵܣܝܘܼܬܲܝܗܝ ܪܹܐܙܵܢܵܝܵܐ ܘܓܲܒܝܼ ܠ GP ܕܕܝܼܲܝܗܝ ܕܒܵܥܝܼ ܠܹܗ ܓܵܘ MyMedicare.
ܡܲܪܥܵܢܹܐ ܡܵܨܝܼ ܣܲܓܼܸܠܝܼ ܥܲܡ:
ܒܹܝܬ ܐܵܣܝܘܼܬܵܐ ܪܘܼܫܡܵܝܵܐ؛
ܚܕܵܐ ܚܸܠܡܲܬ ܕܚܘܼܠܡܵܢܵܐ ܡܕܘܼܒܸܪܬܵܐ ܒܟܢܘܼܫܬܵܐ ܕܥܵܡܪܵܢܹܐ ܫܸܪܫܵܝܹܐ ܕܐܲܬܪܵܐ؛
ܚܕܵܐ ܚܸܠܡܲܬ ܕܒܹܝܬ ܐܵܣܝܘܼܬܵܐ ܕܥܵܡܪܵܢܹܐ ܫܸܪܫܵܝܹܐ ܕܐܲܬܪܵܐ؛
ܒܹܝܬ ܐܵܣܝܘܼܬܵܐ ܡܘܼܪܚܸܛܵܐ ܒܝܲܕ ܚܕܵܐ ܝܵܨܘܿܦܬܵܐ (nurse) ܥܲܡ ܚܲܕ GP
ܒܵܬܲܝ ܐܵܣܝܘܼܬܵܐ ܐ݇ܚܹܪ݇ܢܹܐ ܠܵܐ ܥܝܵܕܵܝܹܐ (ܐܵܢܝܼ ܕܟܹܐ ܫܵܠܡܝܼ ܠܟܲܝܠܹܐ ܕܣܲܓܼܲܠܬܵܐ ܘܕܚܫܝܼܚܘܼܬܵܐ ܕܝܲܨܝܼܦܘܼܬܵܐ ܕܚܘܼܠܡܵܢܵܐ ܕܡܙܲܘܸܕܵܢܵܐ).
ܒܹܝܬ ܐܵܣܝܘܼܬܵܘܟܼܘܿܢ ܓܘܼܒܝܵܐ ܓܵܪܲܓ ܗܵܘܹܐ ܣܘܼܓܼܸܠܵܐ ܓܵܘ MyMedicare ܡܼܢ ܩܵܕ݇ܡ ܕܡܵܨܝܼܬܘܿܢ ܫܲܪܝܼܬܘܿܢ ܣܲܓܼܲܠܬܵܐ ܕܓܵܢܵܘܟܼܘܿܢ ܐܲܝܟܼ ܡܲܪܥܵܢܵܐ.
ܐܝܼܬ ܚܲܕ ܡܸܢܝܵܢܵܐ ܕܐܘܼܪܚܵܬܹܐ ܕܡܵܨܝܼܬܘܿܢ ܣܲܓܼܸܠܝܼܬܘܿܢ ܥܲܡ ܒܹܝܬ ܐܵܣܝܘܼܬܵܘܟܼܘܿܢ ܓܘܼܒܝܵܐ ܓܵܘ MyMedicare: 
ܫܲܪܹܝܡܘܼܢ ܠܥܲܡܵܠܝܼܬܵܐ ܕܣܲܓܼܲܠܬܵܐ ܓܵܘ Medicare Online Account  ܕܕܝܼܵܘܟܼܘܿܢ ܝܲܢ ܓܵܘ Express Plus Medicare Mobile app. ܨܲܚܨܹܝܡܘܼܢ ܕܒܹܝܬ ܐܵܣܝܘܼܬܵܘܟܼܘܿܢ ܣܘܼܓܼܸܠܵܐ ܝܼܠܹܗ ܓܵܘ MyMedicare ܡܼܢ ܩܵܕ݇ܡ ܫܲܪܹܝܬܘܿܢ. ܗܿܝܓܵܗ݇ܐ ܦܵܠܵܚܹܐ ܕܒܹܝܬ ܐܵܣܝܘܼܬܵܐ ܒܸܕ ܡܲܟܫܸܛܝܼܠܵܗܿ ܣܲܓܼܲܠܬܵܐ ܓܵܘ ܛܲܟܼܣܵܐ ܕ MyMedicare.
ܒܲܠܟܵܐ ܒܹܝܬ ܐܵܣܝܘܼܬܵܘܟܼܘܿܢ ܫܲܪܹܐ ܠܵܗܿ ܣܲܓܼܲܠܬܵܐ ܓܵܘ MyMedicare ܝܲܢ ܐܲܚܬܘܿܢ ܡܵܨܹܝܬܘܿܢ ܛܵܠܒܝܼܬܘܿܢ ܡܸܢܲܝܗܝ ܕܥܵܒܼܕܝܼ ܗܵܕܟܼܵܐ. ܐܵܗܵܐ ܒܸܕ ܫܲܪܹܐ ܡܲܒܪܘܼܝܹܐ ܚܕܵܐ ܣܲܓܼܲܠܬܵܐ ܓܵܘ Medicare Online Account ܕܕܝܼܵܘܟܼܘܿܢ ܝܲܢ ܓܵܘ Express Plus Medicare Mobile app، ܐܲܝܢܝܼ ܕܒܵܬ݇ܪ ܗܵܕܵܟܼ ܡܵܨܝܼܬܘܿܢ ܐܲܚܬܘܿܢ ܡܲܟܡܸܠܝܼܬܘܿܢ ܠܵܗܿ.
ܡܠܹܝܡܘܼܢ ܠܚܲܕ ܦ̮ܘܿܪܡ (ܦܸܬܩܵܐ) ܕܣܲܓܼܲܠܬܵܐ ܒܕܘܼܟܬܵܐ ܕܒܹܝܬ ܐܵܣܝܘܼܬܵܘܟܼܘܿܢ. ܒܓܪܵܫܬܵܐ ܕܕܪܵܥܢܵܐ ܥܲܠ ܦ̮ܘܿܪܡ، ܐܲܚܬܘܿܢ ܒܝܼܵܗܒܼܵܐ ܝܬܘܿܢ ܡܸܬܩܲܒܠܵܢܘܼܬܵܘܟܼܘܿܢ ܠܫܲܪܘܼܟܹܐ ܓܵܘ MyMedicare ܥܲܡ ܗܿܘ ܒܹܝܬ ܐܵܣܝܘܼܬܵܐ. 
ܦܵܠܵܚܹܐ ܕܐܵܣܝܘܼܬܵܐ ܗܿܝܓܵܗ݇ܐ ܒܸܕ ܡܲܟܡܸܠܝܼ ܠܵܗܿ ܣܲܓܼܲܠܬܵܐ ܓܵܘ ܛܲܟܼܣܵܐ ܕ MyMedicare.
ܚܕܵܐ ܣܲܓܼܲܠܬܵܐ ܓܵܘ MyMedicare ܝܼܠܵܗܿ ܒܲܠܚܘܿܕ ܡܲܢܬܝܵܢܬܵܐ ܐܝܼܡܲܢ ܕܬܸܪܘܲܝܗܝ ܡܲܪܥܵܢܵܐ ܘܒܹܝܬ ܐܵܣܝܘܼܬܵܐ ܡܙܘܼܘܸܕܠܗܘܿܢ ܡܸܬܩܲܒܠܵܢܘܼܬܵܐ ܩܵܐ ܥܒܼܵܕܬܵܐ ܕܐܲܣܘܼܪܲܝܗܝ ܕܗܵܘܹܐ ܪܘܼܫܡܵܝܵܐ ܓܵܘ ܚܲܕ ܡܼܢ ܥܲܡܵܠܝܼܵܬܹܐ ܡܘܼܕܟܼܸܪܹܐ ܥܸܠܸܠ.
ܕܵܐܟܼܝܼ ܠܣܲܓܼܘܼܠܹܐ ܐܸܢ ܐܲܚܬܘܿܢ ܝܼܬܘܿܢ ܡܵܪܵܐ ܕܚܲܕ ܦܸܬܩܵܐ ܕܩܪܵܒܼܬܵܢܹܐ ܡܢܲܣܝܹܐ 
ܕ DVA  
ܐܸܢ ܐܲܚܬܘܿܢ ܐܝܼܬܠܵܘܟܼܘܿܢ ܬܸܪܘܲܝܗܝ ܚܲܕ ܦܸܬܩܵܐ ܕܩܪܵܒܼܬܵܢܹܐ ܡܢܲܣܝܹܐ ܕ DVA ܘܚܲܕ ܦܸܬܩܵܐ ܕ Medicare، 
ܡܵܨܝܼܬܘܿܢ ܣܲܓܼܸܠܝܼܬܘܿܢ ܓܵܘ MyMedicare ܒܚܲܕ ܡܸܢܲܝܗܝ. ܡܲܪܥܵܢܹܐ ܒܲܠܚܘܿܕ ܡܵܨܝܼ ܣܲܓܼܸܠܝܼ ܥܲܡ ܚܲܕ ܒܹܝܬ ܐܵܣܝܘܼܬܵܐ ܒܟܠ ܥܸܕܵܢܵܐ ܕܗܵܘܝܵܐ. ܣܲܓܼܲܠܬܵܐ ܒܸܕ ܛܲܒܸܩܵܐ ܥܲܠ ܟܠ ܚܕܵܐ ܚܸܠܡܲܬ ܕ Medicare ܠܚܝܼܡܬܵܐ ܘ \ ܝܲܢ ܚܸܠܡܲܬ ܡܘܼܘܸܠܬܵܐ 
ܕ DVA، ܕܠܵܐ ܚܙܵܝܬܵܐ ܕܐܲܝܢܝܼ ܦܸܬܩܵܐ ܦܝܼܫܵܐ ܝܠܹܗ ܡܘܼܦܠܸܚܵܐ ܩܵܐ ܣܲܓܼܲܠܬܵܐ.  
ܐܸܢ ܓܲܒܝܼܬܘܿܢ ܕܣܲܓܼܸܠܝܼܬܘܿܢ ܓܵܘ MyMedicare ܒܚܲܕ ܦܸܬܩܵܐ ܕܩܪܵܒܼܬܵܢܹܐ ܡܢܲܣܝܹܐ ܕ DVA، ܒܸܕ ܣܵܢܩܝܼܬܘܿܢ ܠܡܠܵܝܬܵܐ ܕܚܲܕ ܦ̮ܘܿܪܡ ܕܣܲܓܼܲܠܬܵܐ ܓܵܘ ܕܘܼܟܬܵܐ ܕܒܹܝܬ ܐܵܣܝܘܼܬܵܘܟܼܘܿܢ ܕܩܲܡ ܓܲܒܝܼܬܘܿܢ ܠܹܗ. ܣܲܓܼܲܠܬܵܐ ܒܐܘܼܪܚܵܐ ܕܚܸܠܡܲܬܹܐ ܕ Medicare ܕܥܲܠ ܐܸܢܬܸܪܢܸܬ ܒܲܠܚܘܿܕ ܡܵܨܝܵܐ ܦܵܝܫܵܐ ܡܘܼܟܡܸܠܬܵܐ ܒܡܲܦܠܲܚܬܵܐ ܕܦܸܬܩܵܐ ܕ Medicare.
ܕܵܐܟܼܝܼ ܠܣܲܓܼܘܼܠܹܐ ܐܸܢ ܐܲܚܬܘܿܢ ܟܹܐ ܚܵܝܝܼܬܘܿܢ ܓܵܘ ܚܲܕ ܡܼܢ ܒܵܬܹܐ ܕܝܲܨܝܼܦܘܼܬܵܐ 
(ܕܡܲܣܲܡܬܵܐ ܕܒܵܠܵܐ) ܠܥܒܼܝܼܪܹܐ ܒܫܸܢܹܐ
ܐܸܢ ܟܹܐ ܚܵܝܝܼܬܘܿܢ ܓܵܘ ܚܲܕ ܡܼܢ ܒܵܬܹܐ ܕܝܲܨܝܼܦܘܼܬܵܐ (ܕܡܲܣܲܡܬܵܐ ܕܒܵܠܵܐ) ܠܥܒܼܝܼܪܹܐ ܒܫܸܢܹܐ، ܒܸܕ ܡܵܨܝܼܬܘܿܢ ܣܲܓܼܸܠܝܼܬܘܿܢ ܩܵܐ MyMedicare ܒܡܠܵܝܬܵܐ ܕܚܲܕ ܦ̮ܘܿܪܡ ܕܣܲܓܼܲܠܬܵܐ ܡܙܘܼܘܸܕܵܐ ܒܝܲܕ GP ܕܕܝܼܵܘܟܼܘܿܢ ܝܲܢ ܒܐܘܼܪܚܵܐ ܕܚܸܠܡܲܬܹܐ ܕ Medicare ܕܥܲܠ ܐܸܢܬܸܪܢܸܬ.  ܐܲܚܬܘܿܢ ܠܹܐ ܝܬܘܿܢ ܣܢܝܼܩܹܐ ܕܗܵܕܪܝܼܬܘܿܢ ܦܲܪܨܘܿܦܵܐܝܼܬ ܓܵܘ ܚܲܕ ܒܹܝܬ ܐܵܣܝܘܼܬܵܐ ܒܢܝܼܫܵܐ ܕܡܲܟܡܲܠܬܵܐ ܕܣܲܓܼܲܠܬܵܘܟܼܘܿܢ.
ܫܲܚܠܲܦܬܵܐ ܕܒܹܝܬ ܐܵܣܝܘܼܬܵܐ ܝܲܢ GP ܡܓܘܼܒܝܹܐ ܕܕܝܼܵܘܟܼܘܿܢ
ܐܝܼܡܲܢ ܕܣܘܼܓܼܸܠܵܘܟܼܘܿܢ ܥܲܡ ܒܹܝܬ ܐܵܣܝܘܼܬܵܐ ܕܕܝܼܵܘܟܼܘܿܢ ܕܩܲܡ ܓܲܒܝܼܬܘܿܢ ܠܹܗ ܓܵܘ MyMedicare ܘܓܘܼܒܹܐܠܵܘܟܼܘܿܢ GP ܕܒܵܥܝܼܬܘܿܢ ܠܹܗ؛ ܗܿܝܓܵܗ݇ܐ ܡܵܨܝܼܬܘܿܢ ܕܫܲܚܠܸܦܝܼܬܘܿܢ ܝܲܢ ܚܲܕܸܬܝܼܬܘܿܢ ܠܵܗܿ ܣܲܓܼܲܠܬܵܘܟܼܘܿܢ:
ܐܸܢ ܐܲܚܬܘܿܢ ܡܲܚܘܼܒܹܐ ܝܬܘܿܢ ܕܫܲܚܠܸܦܝܼܬܘܿܢ ܠܹܗ GP ܕܕܝܼܵܘܟܼܘܿܢ ܕܒܥܹܐܠܵܘܟܼܘܿܢ ܓܵܘ ܕܘܼܟܬܵܐ ܕܒܹܝܬ ܐܵܣܝܘܼܬܵܐ ܡܣܘܼܓܼܸܠܬܵܐ ܕܕܝܼܵܘܟܼܘܿܢ، ܦܵܠܵܚܹܐ ܕܐܵܣܝܘܼܬܵܐ ܡܵܨܝܼ ܕܐܵܣܪܝܼ ܠܵܘܟܼܘܿܢ ܒ GP ܚܲܕܬܵܐ ܕܓܘܼܒܹܐܠܵܘܟܼܘܿܢ ܒܫܩܵܠܬܵܐ ܕܡܸܬܩܲܒܠܵܢܘܼܬܵܘܟܼܘܿܢ.
ܐܸܢ GP ܕܕܝܼܵܘܟܼܘܿܢ ܕܒܥܹܐܠܵܘܟܼܘܿܢ ܫܲܢܘܼܝܹܐ ܠܹܗ ܠܚܲܕ ܒܹܝܬ ܐܵܣܝܘܼܬܵܐ ܚܲܕܬܵܐ، ܡܵܨܝܼܬܘܿܢ ܫܲܚܠܸܦܝܼܬܘܿܢ ܠܗܘܿܢ ܦܘܼܨܵܠܹܐ ܕܣܲܓܼܲܠܬܵܘܟܼܘܿܢ ܩܵܐ ܕܬܵܒܥܝܼܬܘܿܢ ܠܗܘܿܢ، ܐܲܝܟܼ ܟܡܵܐ ܕܒܹܝܬ ܐܵܣܝܘܼܬܵܐ ܝܼܠܹܗ ܡܣܘܼܓܼܸܠܵܐ ܥܲܡ MyMedicare. ܐܲܚܬܘܿܢ ܠܹܐ ܝܬܘܿܢ ܣܢܝܼܩܹܐ ܕܫܵܠܡܝܼܬܘܿܢ ܠܐܲܝܢܝܼ ܡܲܛܠܵܒܹܐ ܕܚܫܝܼܚܘܼܬܵܐ ܕܗܵܘܝܼ ܓܵܘ ܒܹܝܬ ܐܵܣܝܘܼܬܵܐ ܚܲܕܬܵܐ ܣܲܒܵܒ ܐܲܣܘܼܪܵܘܟܼܘܿܢ ܗܵܫܵܝܵܐ ܥܲܡ GP ܕܕܝܼܵܘܟܼܘܿܢ ܒܸܕ ܦܵܐܹܫ ܡܫܘܼܪܸܪܵܐ.
ܐܸܢ ܡܲܚܘܼܒܹܐ ܝܬܘܿܢ ܕܫܲܢܝܼܬܘܿܢ ܠܚܲܕ ܒܹܝܬ ܐܵܣܝܘܼܬܵܐ ܦܪܝܼܫܵܐ، ܡܵܨܝܼܬܘܿܢ ܣܲܓܼܸܠܝܼܬܘܿܢ ܐܝܼܡܲܢ ܕܫܵܠܡܝܼܬܘܿܢ ܠܡܲܛܠܵܒܹܐ ܕܚܫܝܼܚܘܼܬܵܐ ܒܸܚܒܼܵܫܵܐ ܡܸܢܝܵܢܵܐ ܒܘܼܫ ܒܵܨܘܿܪܵܐ ܕܬܦܵܩܝܵܬܹܐ. ܐܵܦ ܒܹܝܬ ܐܵܣܝܘܼܬܵܐ ܚܲܕܬܵܐ ܕܕܝܼܵܘܟܼܘܿܢ ܓܵܪܲܓ ܗܵܘܹܐ ܡܣܘܼܓܸܠܵܐ ܓܵܘ MyMedicare.
MyMedicare ܘܣܸܓܼܠܵܐ ܕܚܘܼܠܡܵܢܵܐ ܕܕܝܼܠ݇ܝܼ (My Health Record)
MyMedicare ܝܼܠܹܗ ܚܲܕ ܛܲܟܼܣܵܐ ܨܸܒܼܝܵܢܵܝܵܐ ܕܣܲܓܼܲܠܬܵܐ ܕܡܲܪܥܵܢܵܐ ܕܟܹܐ ܣܲܓܼܸܠ ܠܦܘܼܨܵܠܹܐ ܕܡܵܘܕܥܵܢܘܼܬܵܘܟܼܘܿܢ ܘܠܦܘܼܨܵܠܹܐ ܕܝܲܗܠܵܐ ܡܓܘܼܒܝܵܐ ܕܝܲܨܝܼܦܘܼܬܵܐ ܩܲܕܡܵܝܵܐ ܕܕܝܼܵܘܟܼܘܿܢ. MyMedicare ܠܹܐ ܡܵܨܹܐ ܕܚܲܡܹܐ ܐܲܝܢܝܼ ܡܵܘܕܥܵܢܘܼܬܵܐ ܐܵܣܝܘܼܬܵܢܵܝܬܵܐ ܚܘܼܠܡܵܢܵܝܬܵܐ ܕܗܵܘܝܵܐ ܕܕܝܼܵܘܟܼܘܿܢ. ܡܵܘܕܥܵܢܘܼܬܵܘܟܼܘܿܢ ܐܵܣܝܘܼܬܵܢܵܝܬܵܐ ܒܸܕ ܦܵܝܫܵܐ ܡܸܬܩܲܢܝܵܢܬܵܐ ܓܵܘ ܣܸܓܼܠܵܐ ܕܚܘܼܠܡܵܢܵܐ ܕܕܝܼܠ݇ܝܼ (My Health Record) ܕܕܝܼܵܘܟܼܘܿܢ، ܐܸܢ ܐܝܼܬܠܵܘܟܼܘܿܢ ܚܲܕ.
ܣܸܓܼܠܵܐ ܕܚܘܼܠܡܵܢܵܐ ܕܕܝܼܠ݇ܝܼ ܟܹܐ ܡܙܲܘܸܕ ܠܗܘܿܢ ܡܲܪܥܵܢܹܐ ܘܡܙܲܘܸܕܵܢܹܐ ܕܝܲܨܝܼܦܘܼܬܵܐ ܕܚܘܼܠܡܵܢܵܐ ܒܡܛܵܝܬܵܐ ܠܡܵܘܕܥܵܢܘܼܬܵܐ ܐܵܢܲܢܩܵܝܬܵܐ ܕܚܘܼܠܡܵܢܵܐ ܒܥܸܕܵܢܵܐ ܕܝܲܨܝܼܦܘܼܬܵܐ، ܒܸܚܒܼܵܫܵܐ ܒܥܸܕܵܢܵܐ ܕܚܕܵܐ ܥܪܝܼܨܘܼܬܵܐ (ܐܲܗܘܵܠ ܕܡܲܠܝܲܙܬܵܐ). ܐܵܗܵܐ ܡܵܨܹܐ ܕܚܵܒܼܹܫ ܟܘܼܢܵܫܹܐ ܓܕܝܼܡܹܐ، ܕܲܪܡܵܢܵܢܹܐ ܗܵܫܵܝܹܐ ܘܫܲܒܲܚܝܵܬܹܐ (ܘܲܪܵܩܹܐ ܕܕܲܪܡܵܢܹܐ ܟܬܝܼܒܼܹܐ ܒܝܲܕ ܐܵܣܝܵܐ)، ܬܲܫܥܝܼܬܵܐ ܕܡܚܲܣܢܵܢܘܼܬܵܐ، ܡܵܘܕܥܵܢܘܼܬܵܐ ܕܦܵܠܲܛܬܵܐ ܡܼܢ ܒܹܝܬ ܟܪܝܼܗܹܐ ܘ Medicare، DVA ܘܬܲܫܥܝܼܬܵܐ ܕܐܸܣܟܹܝܡܵܐ ܕܝܘܼܬܪܵܢܹܐ ܨܲܝܕܵܠܵܝܹܐ (Pharmaceutical Benefits Scheme).
ܐܲܝܟܼ ܚܲܕ ܣܲܗܡܵܐ ܕܣܲܓܼܲܠܬܵܐ ܕ MyMedicare ܕܕܝܼܵܘܟܼܘܿܢ، ܒܹܝܬ ܐܵܣܝܘܼܬܵܐ ܡܓܘܼܒܝܵܐ ܕܕܝܼܵܘܟܼܘܿܢ ܘ GP ܕܒܵܥܝܼܬܘܿܢ ܠܹܗ ܒܸܕ ܡܲܒܝܸܢܝܼ ܥܲܠ ܣܸܓܼܠܵܐ ܕܚܘܼܠܡܵܢܵܐ ܕܕܝܼܠ݇ܝܼ ܩܵܐ ܐܲܟܲܕܬܵܐ ܕܟܠܲܝܗܝ ܚܲܒܝܼܪܹܐ ܕܚܘܼܠܡܵܢܵܐ ܕܚܵܙܝܼܬܘܿܢ ܠܗܘܿܢ ــ ܩܵܐ ܛܘܼܦ̮ܣܵܐ، ܓܵܘ ܚܲܕ ܒܹܝܬ ܟܪܝܼܗܹܐ ܥܲܡܡܵܝܵܐ ــ ܒܸܕ ܝܵܕܥܝܼ ܥܲܡ ܡܵܢܝܼ ܗܲܡܙܸܡܝܼ ܒܘܼܬ ܝܲܨܝܼܦܘܼܬܵܘܟܼܘܿܢ ܪܹܐܙܵܢܵܝܬܵܐ. ܐܸܢ ܠܹܐ ܝܬܘܿܢ ܡܲܚܘܼܒܹܐ ܕܣܲܓܼܲܠܬܵܐ ܕ MyMedicare ܕܕܝܼܵܘܟܼܘܿܢ ܡܲܒܝܸܢܵܐ ܥܲܠ ܣܸܓܼܠܵܐ ܕܚܘܼܠܡܵܢܵܐ ܕܕܝܼܠ݇ܝܼ، ܡܵܨܝܼܬܘܿܢ ܦܵܪܫܝܼܬܘܿܢ ܐܵܗܵܐ ܓܘܼܒܵܝܵܐ ܓܵܘ ܣܸܓܼܠܵܐ ܕܚܘܼܠܡܵܢܵܐ ܕܕܝܼܠ݉ܝܼ ܕܕܝܼܵܘܟܼܘܿܢ.
MyMedicare ܘܕܝܼܠܵܢܵܝܘܼܬܵܐ ܕܕܝܼܵܘܟܼܘܿܢ
ܡܵܘܕܥܵܢܘܼܬܵܐ ܦܲܪܨܘܿܦܵܝܬܵܐ ܕܡܙܲܘܸܕܝܼܬܘܿܢ ܠܵܗܿ ܒܥܸܕܵܢܵܐ ܕܣܲܓܼܲܠܬܵܐ ܓܵܘ MyMedicare ܡܵܨܝܵܢܬܵܐ ܝܠܵܗܿ ܕܦܵܝܫܵܐ ܚܘܼܡܝܼܬܵܐ ܒܫܲܝܢܘܼܬܵܐ ܘܕܝܼܠܵܢܵܝܘܼܬܵܘܟܼܘܿܢ ܒܸܕ ܦܵܝܫܵܐ ܢܛܝܼܪܬܵܐ.
ܡܲܚܒܲܪܬܵܐ ܕܕܝܼܠܵܢܵܝܘܼܬܵܐ ܕ MyMedicare ܟܹܐ ܦܲܫܩܵܐ ܕܵܐܟܼܝܼ ܘܲܟܝܼܠܘܵܬܹܐ ܕܫܘܼܠܛܵܢܵܐ ܐܘܿܣܬܪܵܠܵܝܵܐ ܒܸܕ ܡܕܲܒܪܝܼ ܠܡܵܘܕܥܵܢܘܼܬܵܐ ܦܲܪܨܘܿܦܵܝܬܵܐ ܒܐܘܼܪܚܵܐ ܠܵܐ ܫܲܚܠܸܦܵܢܬܵܐ ܥܲܡ ܩܵܢܘܿܢܵܐ ܕܕܝܼܠܵܢܵܝܘܼܬܵܐ (Privacy Act) ܘܕܵܐܟܼܝܼ ܡܵܘܕܥܵܢܘܼܬܵܐ ܒܘܼܬ ܚܘܼܪܙܵܐ ܕܫܲܘܬܦܵܢܹܐ ܕ MyMedicare ܒܸܕ ܦܵܝܫܵܐ ܟܦܝܼܫܬܵܐ، ܡܘܼܦܠܸܚܬܵܐ ܘܓܠܝܼܬܵܐ. ܩܪܹܝܡܘܼܢ ܠܡܲܚܒܲܪܬܵܐ ܕܕܝܼܠܵܢܵܝܘܼܬܵܐ ܕ MyMedicare ܥܲܠ ܫܵܘܦܵܐ health.gov.au/mymedicare-privacy.
ܗܲܡܙܸܡܘܼܢ ܥܲܡ ܒܹܝܬ ܐܵܣܝܘܼܬܵܐ ܪܹܐܙܵܢܵܝܵܐ ܕܕܝܼܵܘܟܼܘܿܢ ܝܲܢ ܥܲܡ GP ܕܕܝܼܵܘܟܼܘܿܢ ܒܘܼܬ ܣܲܓܼܲܠܬܵܐ ܩܵܐ MyMedicare، 
ܝܲܢ ܡܲܫܟܼܚܘܼܢ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ ܥܲܠ ܫܵܘܦܵܐ health.gov.au/mymedicare  

